
Annotatsiya: Ushbu maqolada boshlang‘ich sinf o‘quvchilarida masalani
muhokama qilib yechishga o‘rgatishning usul va vositalari, masala yechish bosgichlari
haqida ma’lumotlar keltirilgan.

Bugungi kunda mamlakatimizda ta’lim tizimining modernizatsiya qilinishi, uni
tarkibiy va mazmun jihatdan qayta qurish, ta’lim fan, texnika va texnologiyalar,
igtisodiyot va madaniyatning jahon miqyosidagi zamonaviy yutuglarini hisobga olgan
holda o‘quv dasturlarini o‘zgartirib, yangilab borish, o‘qitish jarayoniga
innovatsiyalarni tatbiq etishni talab gilmogda. Shu magsadda hukumatimiz tomonidan
anig chora-tadbirlar ishlab chiqib, amaliy hayotda qo‘llanilmoqda. Darhaqiqgat,
davlatimiz rahbari Sh.M.Mirziyoyev aytganlaridek, farzandlarimiz uchun zamonaviy
ish joylari yaratish, ularning hayotda munosib o‘rin egallashini ta’minlashga garatilgan
ishlarimizni yangi bosqichga ko‘tarishni davrning o‘zi taqozo etmoqda. Y oshlarimizni
mustaqil fikrlaydigan, yuksak intellektual va ma’naviy salohiyatga ega bo‘lib, dunyo
miqyosida o‘z tengdoshlariga hech qaysi sohada bo‘sh kelmaydigan insonlar bo‘lib
kamol topishi, baxtli bo‘lishi uchun davlatimiz va jamiyatimizning bor kuch va
imkoniyatlarini safarbar etamiz. Buning uchun avvalo, hozirgi zamon maktablarining
boshlang‘ich sinf o‘qituvchilari jamiyatda ro‘y berayotgan o‘zgarishlarni mushohada
qila oladigan, har bir vaziyat yuzasidan o‘z fikrini bildira oladigan tanqidiy, mustaqil
va ijodiy fikrlay oladigan, dunyoqarashi keng shaxs bo‘lishi kerak. Zotan, maktab
matematika fanining oldida turgan eng asosiy shartlardan biri-mustaqil fikr yurituvchi,
topshiriglarni bajarishda ijodiy yondashuvchi shaxsni shakllantirishdan iborat.
Mustagqil fikr yurita olish ko‘nikmasini shakllantirish va uni o‘stirishda “masala”
tushunchasi boshlang‘ich sinf matematika fanining muhim vositalaridan Dbiri
hisoblanadi. Shunday ekan, jamiyat kelajagiga hissa qo‘sha oladigan yoshlarning
yetishib chigishi uchun 1-sinfdanoq o‘quvchilarni hayotga tayyorlash, matematika
darslarida ularda matematik masalalarni yechish ko‘nikmalarini mukammal tarkib
toptirib bormoq va bunga erishish yo‘llari, usul va vositalarini ishlab chiqish lozim.

Dastavval “masala” tushunchasi ustida to‘xtalib o‘tadigan bo‘lsak, ushbu
tushunchaga barcha tan olgan yagona ta’rif yo‘q. Masala tushunchasi sermazmun
kategoriya hisoblanib, o‘z sohalariga garab har gaysi olimlar uni turlicha talgin
qilishadi. “Masala” bu aniq bir biror ko‘rinuvchi, lekin erishilmagan magsadga ongli
ravishda erishishga garatilgan mos vositadir.

Darsliklarda berilgan masalalarni muhokama qilib yechishga o‘rgatish va buni
ko‘nikmaga aylantirish ishlarini o‘quvchilar masala tushunchasi bilan tanishgan ilk
kunidanoq, ya’ni 1-sinfdan boshlab amalga oshirib borish lozim. Buning uchun
o‘quvchilarga qulay va ular uchun eng tushunarli yo‘Ini tanlay olish kerak.

Bugungi kunda maktablardagi sinov- tajriba ishlari natijasi shuni ko‘rsatmoqdaki,
boshlang‘ich sinf o‘quvchilari matnli masalalarni yechishga, qisqacha shartini to‘g‘ri
tuzishga qiynalishadi. Eng ko‘p kuzatiladigan katta kamchiliklardan biri esa masala
muhokamasida o‘qituvchi tomonidan masala yechimiga eltuvchi savollarning noto‘g‘ri
tanlanishidir. Masala shartining tushunarli bo‘lishini ta’minlaydigan yana bir eng
muhim omil ko‘rgazmalilikdir. Maktab matematika darsliklaridagi masalalarni tahlil
qilish davomida o‘quvchilarni masalalarni muhokama qilib yechishga o‘rgatishda
o‘qituvchi bir gancha bosqichlarni amalga oshirishi magsadga muvofiq deb isobladik.

1. O‘quvchilarni masalaning mazmuni bilan tanishtirish.

2. Masala matnidan masala yechimini izlash.

3. Masalani yechish.

4, Yechilgan masalani tekshirish.

Har bir bosqichda ishlash rejasini ustida alohida to‘xtalib o‘tsak:

1. Masala mazmuni bilan tanishtirish bu masalani o‘qib, undagi vaziyatni
o‘quvchi ko‘z oldiga keltirish demakdir. Masala matnini asosan o‘quvchilar o‘qishadi.
Bunda bolalarni masalani to‘g‘ri o‘qishga o‘rgatish juda muhimdir. Masala yechimi
uchun zarur bo‘lgan amalni belgilab beruvchi “bore di”, “jo‘nab ketdi”, “baravardan
bo‘ldi”, “qoldi”, “keltirildi” kabi so‘zlarga va berilgan sonlarga alohida urg‘u berish,
masala savoliga esa alohida to‘xtalib o‘tish lozim. Masaladagi tushunarsiz so‘zlarning
ma’nosi ustida ham alohida to‘xtalib o‘tish lozim. Joiz bo‘lsa masaladagi narsa yoki
holat aks etgan ko‘rgazmali quroldan foydalanish kerak. Chunki bolalar masalada aks
ettirilgan hayotiy voqgealarni ko‘z o‘ngida tasavvur qila olishi juda muhim.

2. Masala mazmuni tushuntirilgandan so‘ng unga kiritilgan kattaliklar,
miqdorlar, berilgan va izlanayotgan sonlarni ajratib ko‘rsatish, ular orasidagi
bog‘lanish nimadaligi tushuntirish lozim. Shu orgali yechim uchun kerakli arifmetik
amal tanlab olinadi. Tushunarsiz hollarda esa masala o‘qituvchi tomonidan
illustratsiyalanishi lozim. Ya’ni ko‘rgazmalilikdan foydalanish kerak. Yuqorida aytib
o‘tganimizdek boshlang‘ich sinflarda natijaviylikka erishish uchun ko‘rgazmali
vositalar muhim ahmiyat kasb etadi. Asosan harakat, masofaga oid masalalarni

@ http://web-journal.ru/ [ 4 ] 1-son_ 1- to’plam_may 2023


http://web-journal.ru/

-------------------- Ta'lim innovatsiyasi va integratsiyasi L —

tushuntirishda harakatli ko‘rgazmalardan foydalanish orqgali masala ustida tegishli
amallar illustratsiya gilinadi. Predmetli illustratsiya bilan bir gatorda 1-sinfdan boshlab
seatik illustratsiyadan foydalaniladi. Bu masalani gisga yozib olishdir.

3. Masalaning yechilishi bu yechish strukturasini tuzishda tanlab olingan
kerakli amallarni bajarish ketma —ketligidir. Boshlang‘ich sinflarda masalalarning
deyarli yarmi og‘zaki bajariladi. Bunda o‘quvchilarni yechilayotgan masalani
amallariga doir qisqa va to‘g‘ri tushuntirishlariga o‘rgatish kerak.

4, Masala yechimini tekshirishda eng yaxshi yo‘l masala shartiga teskari
masala tuzish orgali yechimlarning munosib keilishini aniglashdir. Masalaga teskari
masala tuzdirish orqali nafagat yechimni tekshirish, balki o‘quvchilarda ijodkorlikni
shakllantirish, nutqini o‘stirish va eng muhimi mantiqiy fikrlashini oshirish mumkin.

Xulosa qilib aytadigan bo‘lsak, masalada ustida to‘g‘ri olib boriladigan bu
bosgichlar masala muhokamasini tashkil gilishga xizmat giladi va bu bosgichlarni har
bir boshlang‘ich sinf o‘qituvchisi aniq qoliplar asosida doimiy bajarib borsa,
o‘quvchilarda masalani to‘g‘ri va doimiy ravishda muhokama qilib yechish
ko‘nikmasini shakllatiradi.

